
Excepcional e magnífi-
co é este ensaio de Antón
Patiño a atraparnos desde
a entrada nunha porta xira-
toria, para conducirnos, lo-
go, con vertixe e como va-
góns enganchados dun
tren que nos levase desde
a estación de Monforte de
Lemos até unha da Europa
Central.Atrapad@s e feli-
ces con Lois Pereiro nos
poemas, nas proxeccións
“luz– sombra”, no“azul co-
balto case negro” , na de-
sorde da vida e no branco
da páxina,“nalgún son da
selva dos símbolos”,no ba-
leiro radical, para “propi-
ciar unha travesía da iden-
tidade (ausente) cara a un
destinatario descoñecido”.
E atrapad@s nós xa no
naufraxio das emocións,
desde o inicio, no tren, xo-
gamos coas distintas pezas
deste “crebacabezas” que
se nos ofrece, partillamos
fragmentos de conversas,
entrevistas, interpretacións
literarias, filosóficas, entra-
mos en blogs,oímos outras
voces que nos van configu-
rando o poeta, o home na-
cido e soterrado no Incio,á

beira da “cativa eirexa de
Santa Cristiña do Viso”,“O
inicio é o Incio”, di Patiño.
Enredámonos nas pala-
bras Patiño–Pereiro e goza-
mos desta escrita que nos
achega veloces e, por ve-
ces, feroces instantáneas a
través das xanelas do tren.

Antón Patiño, o mellor
ensaísta, que xa nos con-
vencera co seu Universo
Novoneyra.A poética do in-
tre (Espiral Maior, 2010) e
tamén como poeta, con-
vértese nun biógrafo da
poética e da vida de Lois
Pereiro, da súa obra–vida,
afonda na memoria“do es-
pazo antropolóxico e ám-
bito emocional no re-
muíño da conciencia”, no
aceiro dos seus versos, na
respiración do idioma, no
seu rostro fascinante, na

súa“ollada limpa de hete-
rodoxo”, no“cortocircuíto
da identidade”, nunha ho-
menaxe nova ao poe-
ta–home dunha xeración
“de coellos de Indias de to-
do”, para definirnos a súa
voz. O tren desbócase con
frases curtas e contunden-
tes, con pensamentos fun-
dos e precisos, aforismos
que nos prenden no va-
gón. Lévanos Patiño–Lois,
entón, na viaxe á “metáfo-
ra: achado onde acougan
as verbas nunha nova vi-
da”,para ser capaz de con-
cibir este texto “vida e
obra: a escrita rexistra a ta-
tuaxe da dor”,condúcenos
coma no percorrido atlán-
tico dunha pinga de auga,
polo interior das imaxes sa-
cras de Monforte, polo pla-
no de Madrid tatuado coa

frase“Nós,os inadaptados”,
polo devalar do Ulises no
mapa de Dublín na parede
dun cuarto da Coruña con

“ a r r e -
cendo a

medicina”,nas
páxinas da súa bi-

blioteca, nos discos,
nas homenaxes que o poe-
ta dedicou a Wim Wenders
ou a Thomas Bernhard,nas
súas películas, nos bino-
mios Reimundo Pati-
ño/Lois Pereiro ou Ri-
vas/Pereiro,nas súas intoxi-

cacións literarias, no seu
vocabulario simbólico e,

sen remedio.
E e entramos, pois, coa

pinga na cerna do corpo
vida–obra co verme asasi-
no da colza e coa dor, da
que sabe Patiño–Lois, re-
gresamos á illa refuxio, pa-
ra rematar, tan acertada-
mente con ese poema–ca-
ligrama cheo de desexo.
Un libro lúcido desde a
obra e o corpo,desde a cor
mencia dos outeiros.Unha
viaxe fascinante.
PATIÑO,Antón,Radiografía
do abismo,Ed.Espiral
Maior,A Coruña,2010,
PVP.14 €

Dende a portada de Os fíos,un espantallo avísanos
do engano das aparencias. Pois ben; ao concluírmos
a lectura da última novela de Xurxo SierraVeloso (Ca-
racas,1969),galardoada co premio Repsol de Narrati-
va 2010, teremos a sensación de ter lido unha obra
que o ten todo para conformar un éxito de público e
vendas: intelixente humor negro, sobriedade estilísti-
ca,estrutura de crebacabezas,amor,sexo,violencia…
e aínda extensión precisa para resultar breve e inten-
sa.

Quen non foi algunha ocasión a un hoteliño rural?
Antón Queguas chega a un calquera deles nunha so-

leada tarde de outono.Unha in-
triga ben dosificada torce-
rá de vez os fíos da súa vi-
da.Misterio difícil ou impo-
sible de resolver, mesmo
para os que, como el e o
seu avogado, teñan que
procurar na rede informa-
ción sobre a vida media
dun espermatozoide. O rit-
mo trepidante e cinemato-
gráfico,con áxiles saltos no
tempo, a cirurxía das rela-
cións de parella e das súas
crises,lévannos ata a prota-
gonista da segunda parte:

Lidia.Dende Anna Karenina
non foron tantas as protagonistas femininas que sou-
beron o que querían e loitaron para conseguilo.Cada
unha a súa maneira: o xeito de conducirse de Lidia
non é menos decidido nin menos fatal.A terceira par-
te será a vez de Chano Bendaña, honesto xoieiro, in-
comprendido artista do coiro, sempre consciente do
absurdo da vida que o empurra cara a abaixo.

Hai neste texto moito de perfeccionamento dun
xeito de narrar.Todas as marcas do estilo do autor (a
súa habelencia técnica, a ironía, o dominio dos mati-
ces psicológicos dos personaxes) veñen enriquecer
estas páxinas con máis talento que nunca confor-
mando a progresión en espiral dunha traxectoria lite-
raria importante.
SIERRAVELOSO,Xurxo,Os fíos,Ed.Galaxia,Vigo,
2010,PVP.16 €

Unha feliz

homenaxe ao

poeta dunha

xeración “de

coellos de

Indias de todo”

Voulles ser sincero: a maioría das compilacións de
artigos publicados nos medios polos escritores teñen
ben pouco interese. E isto é así porque hai moito es-
cribidor malo polas revistas e xornais adiante que lo-
go, non contento con aburrir as ovellas nestes foros,
aínda pretende que se eloxie a recompilación de tan
soporífera escrita.

De tal mal está libre O gume dos espellos, de Ra-
món Caride Ogando. Primeiramente porque este ou-
rensán radicado na Arousa non é escritor que abafe
coa súa constante presenza na prensa do país, pois,

como el ben sabe, moito e
ben, non hai quen. E, segun-
damente, porque meditar
antes de escribir,que é a má-
xima que parece caracteri-
zar a produción do autor de
Lumefrío, non é mal princi-
pio para seguir. Por tanto,
aquilo que por decantación
foi dando a coñecer na
prensa destes anos Caride
Ogando posúe a profundi-
dade e acuidade necesarias
para traspasar a barreira da
caducidade esmagadora da

prensa periódica e gañar no-
va vida nun formato máis dura-

deiro como o do libro.
O gume dos espellos,que conta cun breve limiar de

M.A.Martínez Oubiña,alimenta as súas páxinas de du-
ras crónicas de denuncia social, iluminadores relatos
de viaxes, finísimas prosas etnográficas, suxestivos co-
mentarios de obras literarias,meditadas reflexións so-
bre cuestións de actualidade e mesmo algunha mos-
tra de narrativa de ficción. O conxunto resultante é,
pois,vizoso por variado e por lúcido e ensínanos,máis
unha vez, que ese tan gasto tópico de que o xornalis-
mo, aínda que sexa de autor, decapita os posibles da
alta escrita literaria non só é unha falacia, senón que
os exemplos aducibles na súa contra son lexión.Velaí
este magnífico O gume dos espellos, colectánea máis
que estimable que moito merecía ver luz.
CARIDE OGANDO,R.,O gume dos espellos,Ed.
Toxosoutos,Noia,2010,PVP.14 €

Vizoso
por variado

Na pel da actualidade
ARMANDO REQUEIXO

Chega onde nós un novo volume –o que fai o número
quince da súa particular andaina– do Anuario de Filolo-
gía Catalana,Gallega yVasca que edita a Universidade Na-
cional de Educación a Distancia (UNED),baixo a direc-
ción dos profesores Julia Butiñá e Josep–AntonioYsern.

E iníciase a presente entrega cos estudos dedicados a
área mediterránea: trátase dos arranxados por Vicent Jo-
sep Escartí e Gonçal López– Pampló aos que veñen enga-
dirse,xa da parte vasca,aquel que procede do profesor
de Patri Urquizu: “Jean Etchepare konplaintak
1873–1890”.

No medio de ambas aportacións temos de situar,xa
que logo,os estudos filolóxicos galegos: chegan agora da
man de Mª Teresa Bermúndez
–“Piñeiro e os albores da
´nova narrativa´galega”; Xa-
vier Frías Conde,“A relación
entre a literatura e a internet
nos inicios do século XXI nas
literatuias ibéricas: o caso da
microfición”; Luina Luna,“A
colección ´o roibén´, vieiro
de expresión poética do gru-
po bilbao”; María Victoria Na-
vas Sánchez–Élez,“Relaciones
entre escritores gallegos y bra-
sileños en el exilio español: el
testimonio de LorenzoVarela y New-
ton Freitas”;Cristina Río López,“Tradución e
normalización da lingua galega no Concello de Fe-
rrol.Pequeno estudo sobre a situación do sector cultural
institucional”e Teresa Seara,“Os límites da sede (Revela-
ción da luz na poética de EvaVeiga)”

Igualmente,e entre outras temáticas,o anuario dá noti-
cia das“Segundas Jornadas del Máster ´Literaturas Hispá-
nicas´ en el contexto europeo”ou do seminario“Viajar
por la ciudad:voces y catas de lo urbano”,organizado po-
la Universidade Complutense.

En fin, e como xa é norma habitual da publicación
que recensionamos,a Revista inclúe un amplo catálogo
de“reseñas• arredor dos últimos títulos publicados en ca-
da unha das tres literaturas que son obxecto dunha pun-
tual análise.
VV.AA,Revista de Lenguas y Literaturas Catalana,Gallega
yVasca,Ed.UNED,Madrid,2010,PVP. S/P

Anuario
plurilingüe
Espallando a pluralidade

Lúcido, fascinante
Viaxeiro no infinito de seu

